Sijesyon pou fé lekti ak pitit ou ki piti

"Aprann konsénan liv yo ak karakté enprime yo se yon eksperyans ki tre pesonel pou timoun piti yo.’

Fountas and Pinnell

Lekti awotvwa nou fe pou yon timoun piti dwe enteresan e atiran pou timoun nan.

Chita bo kote I. Pitit ou a dwe kapab manyen e we liv la, foto yo ak mo yo pandan
w ap li.

Ede pitit ou we rapo ki genyen ant istwa a ak lavi |, sa ki bo kote I, oswa Iot sa |
tande le w ap pale avek li sou kek nan bagay ki nan istwa a anvan w komanse lekfi
a. (Li ka bon pou w gen yon ide sou yon liv anvan w li | ak pitit ou.) Kontinye
konstwi sou rapo sa yo lé w ap pale sou istwa a tank w ap li I.

Poze kesyon sou istwa a anvan w komanse lekti a.
Pale sou foto yo.

Ou ka lonje dwet ou sou mo a tank w ap li yon fason pou pitit ou ka suiv lekti a
ak je | pandan w ap li.

Bay pitit ou kek responsablite pandan w ap fe lekti nan liv yo pou yo ka
“patisipe” tou — timoun nan ka ouvri liv la, vire paj yo, fin li fraz li abitye avek
yo, elatriye.

Fé poz pandan w ap li pou w pale ak pitit ou sou jan istwa a ap dewoule,
evenman yo, ak siyifikasyon istwa a.

Ankouraje pitit ou pou | di sa k pral rive (oswa fen) istwa a.

Le w fin li istwa a, pale ak pitit ou sou li. Pa bliye baze sa w ap di yo sou
eksperyans timoun nan, sa | panse ak konesans li genyen. (Ou ka pale sou si li
renmen istwa a e poukisa, pati li te pi renmen, oswa lot lyen espesyal, ak
siyifikasyon istwa a.)

Bay pitit ou posiblite pou | rakonte istwa a, e ou t ap ede | — yon bagay ki ka
enteresan e itil se sevi ak foto ki han chak paj yo kom gid.

